
శ్రీవేంకటాచలమాహాత్మ్యము











	సీ.	
పాదజంఘోరువు ల్పల్లవకాహళ

        కరికరంబుల భంగపఱచి మించుఁ

గటిమధ్యకుచయుగ్మగౌరవంబులు చక్ర

        మృగపకంచుకముల నొగి హసించు

హస్తకంఠమనోహరాననంబులు కంజ

        కంబుసోములను జక్కఁగ జయించు

భాసురాధరదంతనాసికీలాదులు

        ఫలకుందతిలపుష్పములను గెల్చు



	 







	తే.	
నింతచక్కనిలలితాంగి యెచటగాని

చూడలే దీవనంబునం జూచినాఁడ

నిట్టిసుందరి నానజుం డెట్లు దీర్చె

ననుచు మెచ్చుచు మఱి యిట్టులనియె మెచ్చి.

	సీ.	
కర్ణనేత్రభ్రూయుగములు శ్రీకారాబ్జ

        పత్రకందర్పచాపముల గెల్చు

గాంతిసౌరభనీలకుంతలంబులు హేమ

        పాటలబంభరప్రభల నడఁచు

గమనభాషణనిరీక్షణములు గలహంస

        కలకంఠమదనాస్త్రముల నదల్చు

క్షాంతిసుస్మితగానసరణులు ధరకౌము

        దీవీణలను జాల ధిక్కరించు



	 







	తే.	
నహహ యీకాంతరూపంబు నవనియందు

హాటకము మెత్తగా నూఱి యమృతరసము

పోసి మెదిచి మహాచిత్రముగ నజుండు

నేను మెచ్చుటకై చేసి నిల్పినాఁడొ.

		 ఈ పేజీలో చివరి మార్పు 6 ఆగస్టు 2021న 22:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

